
1 HITZAURREA 
 

Bide publikoen egoera ezagutzeko, oinezkoentzako interesa duten bide guztiak eta udalerriko 

eremuak aztertu dira. Eremu hauek azterketatik kanpo gelditu dira: hiriguneak kohesioa 

galtzen dueneko tokiak (nekazaritza-bideak, eta abar); erabilera espezifikoa izateagatik egokitu 

ezin diren eremuak (zenbait industrialde); udalak aurreikusitako jarduketa baten ondorioz, 

morfologia aldaketa handia jasango duten eremuak, eta eraiki gabeko eremuak. 

Xedea da udalerria irisgarri egitea. Horretarako, jarduketa hauek proposatzen dira: espaloia 

zabaltzea oinezko bat eta gurpil-aulkian doan bat gurutzatu ahal izateko; plataforma bakar bat 

jartzea oinezkoentzat seguruak ez diren kale estuetan; oinezkoen pasabideak galtzadaren 

mailan eraikitzea; hiri-altzariak, seinaleak eta merkataritza-altzariak berrantolatzea eta haiek, 

beti, galtzadaren kanpoko aldean jartzea. Irisgarriak ez diren elementuak kentzea eta, 

beharrezkoa denean, haien ordez diseinu egokikoak jartzea. 

Azterketak bi eremu jorratuko ditu: hiriguneko oinezkoentzako bideak eta hirialdearen barruko 

eremu libreak.

1. irudia: Oinezkoentzako bideak eta eremu libreak 

2 BIDE PUBLIKOAREN EBALUAZIOA 
 

Hiriguneko oinezkoentzako bideen azterketa egiteko, lau alderdi hartu dira kontuan: 

desnibelak, ibilbidearen zabalera, oinezkoentzako pasabideak eta pasabidea eragozten duten 

oztopoak edo oztopo arkitektonikoak. 

Horretarako, bide publikoan bi eremu bereizi dira: oinezkoentzako bideak eta eremu libreak. 

Aurreko irudian ikusten den bezala, oinezkoentzako bideak 596 ataletan zatitu dira. Atal 

horiek, guztira  39.098,73 metroko oinezkoentzako ibilbidea eratzen dute. 

Orobat, eremu libre gisa definitu dira plazak, parkeak, dimentsio handiko eremuak, eta abar. 

Guztira, 49 dira. 

Oinezkoentzako bideen eta eremu libreen azterketa lau etapatan egin da: 

1. Lehen etapan irisgarritasun-gabeziak identifikatu dira; horretarako, udalerri osoa 

kontuan hartuta, azterketa grafiko bat egin da. 

2. Bigarren etapan, banan-banan identifikatu dira egin beharreko jarduketak, eta haiek 

dagozkien bide zatiekin edo eremu libreekin lotu dira. Beste udalerri batzuekin 

partekatutako kaleen edo eremuen kasuan, ekintza guztiak jaso dira.  

3. Hirugarren etapan, bide publikoa hiru tipologiatan sailkatu da: (bide/eremu libre 

nagusiak, bigarren mailakoak eta osagarriak). Banan-banan identifikatu dira bide 

bakoitzari dagozkion jarduketak, eta jarduketa horien zenbatespen ekonomikoa egin 

da (gauzatze materialaren prezioan oinarrituta). 

4. Azkenik, eta irisgarritasuna hobetzeko ekintzak eraginkortasun handiagoz prestatzeko, 

ibilbide batzuk definitu dira, eta ibilbide horiek irisgarri egiteko zenbateko 

aurrekontua behar den zehaztu da. 

 

2.1 Irisgarritasun-gabeziak identifikatzea 

 

Lehen kapitulu honetan, oinezkoentzako ibilbide-sarearen bost alderdi aztertu dira, udalerrian 

oinezkoentzako ibilbideek eta eremu libreek dituzten irisgarritasun-arazoak identifikatzeko. 

 

2.1.1 Desnibelak 

 

Udalerriko desnibelek eragin handia dute egungo oinezkoentzako bideetan.  Oinezkoentzako 

bideen 28.775,45 m irisgarriak dira desnibelari dagokionez (desnibela <% 6). Beraz, 

oinezkoentzako bideen % 73,60 irisgarriak dira. 

2. irudia. Oinezkoentzako bideen desnibelak 

Irisgarritasun-irizpideak aplikatzean, salbuespenak egiten dira berritze-, zabaltze- eta aldatze-

obretan. Orografia, egitura edo formarekin lotutako ezaugarriak direla eta, ezinezkoa bada 

irisgarritasun-printzipioak aplikatzea, erabilgarritasun-printzipioak aplika daitezke.  

Kasu honetan, erabilgarritzat joko dira % 8tik beherako desnibelak dituzten ibilbideak. 

Halaber, ikusi da oinezkoentzako bide batzuk jada egokitu direla, desnibelari dagokionez. 

Beraz, hau da Pasaiako bideen sailkapena, haien desnibelean oinarrituta: 

 

EHUNEKOA BIDE TIPOLOGIA 

% 73,60 Irisgarria (% 0 ς 6) 

% 5,79 Erabilgarria (% 6 ς 8) 

% 7,35 Erabilgarria egokituz gero (% 8 ς 12) 

% 0,93 Jada egokituta 

% 6,42 Egokitu gabe 

% 13,26 Ez-irisgarria (>% 12) 

% 1,30 Jada egokituta 

% 11,96 Egokitu gabe 
1. taula: Oinezkoentzako bideen aldapak 

 

Oinezkoentzako bideen % 20,61ek % 8tik gorako aldapa dute; hala eta guztiz, kontuan hartu 

behar da % 20,61 horretatik % 2,23 jada egokitu direla, % 9,91 eskailerak direla eta % 0,54tan 

igogailu bertikal bat dagoela. 

 

2.1.2 Oinezkoentzako bideen zabalera  

 

Erabilgarritasun-irizpideei jarraikiz, espaloi edo oinezkoentzako bideek oztoporik gabeko 

1,80 m-ko zabalera izan behar dute, edo oztoporik gabeko 1,50 m-koa dentsitate baxuko 

urbanizazioetan edo eremuetan (12 etxebizitza/Ha). Ez-irisgarritzat joko dira, halaber, egoera 

txarrean edo narriatuta dauden espaloiak edo espaloirik gabeko bideak.  

Bestalde, 1,80 ς 2 m bitarteko espaloiak erabilgarritzat jotzen dira, bai eta industrialdeetako 

edo hiriaren inguruetako espaloiak ere, biztanleen hiri-beharrei eragiten ez dietela irizten 

baita.  

Irisgarritasun-araua betetzen ez duten 5.086 m2 espaloi zenbatu dira guztira. Espaloi horietan 

hobekuntza-jarduketak egin behar dira. 

Bestalde, atal honetan aztertu dira beren ezaugarriak direla-eta erdi peatonal izan beharko 

luketen eremuak ere.  

Eremu erdi peatonalen helburua da garraio modu guztien arteko bizikidetza erraztea 

(autobusak, ibilgailuak, oinezkoak, bizikletak, eta abar), betiere modu ez motorizatuak 

lehenetsita.  

Proposatutako kasu bakoitzean, zertxobait alda daiteke eremu horiek eraikitzeko modua. 

Jarraian, eremu horiek eraikitzeko arrazoi adierazgarrienak aipatuko ditugu: 

¶ Oinezkoak eta ibilgailuak, aldi berean, toki berean egokitzea, garajeetarako sarrerak 

daudelako edo ezinezkoa delako espaloiak zabaltzea.  

¶ Bizikletentzako bideak (bidegorriak) ς oinezkoentzako bideak eraikitzea, mugitzeko 

modu ez-motorizatuak sustatzeko.  

¶ Udalerriko gune jendetsuenetan trafikoa lasaitzea. 

¶ Oztopo arkitektonikoak kentzea urbanizazio zaharreko eremuetan. Eremu horietan 

ohikoak izaten dira oztopoak, elementu ez-irisgarriak, espaloi estuak, eta abar. Hori 

dela eta, eremu horiek osoki berritu behar dira. 

¶ Ibilgailuak aparkatzeko eremuak kentzea, kalea bizilagunei eta oinezkoei «itzultzeko».  

¶ Aisialdirako eremu berriak eraikitzea. 

Hala, ekintza horretarako egokiak diren hainbat puntu ditugu udalerrian. Azpimarratu behar 

da, oinezkoentzat egokitzeko proposatu diren eremu horietan, espaloi batzuen egoera dela 

eta, hobekuntza-lanak bi ikuspegitatik aztertu direla: alde batetik, erdi peatonalizazioa, eta 

bestetik, espaloien hobekuntza edo berreraikitzea. Hala eta guztiz, aurrekontuetan erdi 

peatonalizazioaren balioa aurkeztu da, garestiagoa baita; izan ere, haren barruan sartzen dira 

espaloiak konpontzeko jarduketak.  

Espaloiak eta oinezkoentzako eremuak birgaitzeko jarduketak definitzean, kontuan hartu dira, 

besteak beste, lehendik Pasai Antxo eta Trintxerpe auzoetarako egindako planak, eta 

Planaren barruan sartu dira oraindik gauzatzeke dauden proposamenak.  

Jarraian, jarduketak behar dituzten espaloiak, eta hobetu edo eraiki beharreko eremu erdi 

peatonalak zerrendatzen dira.   

 3. irudia. Espaloien  eta eremu erdi peatonalen irisgarritasuna  

2.1.3 Oinezkoen pasabideak 

 

Oinezkoen pasabide irisgarriek galtzadarekiko 0 kota izan behar dute; horrez gain, aldapa txikia 

izan behar dute, bai eta testura desberdineko zoladura ere (botoiduna), itsuek detektatzeko 

modukoa.   

Ikus daitekeen bezala, 4 pasabidetatik hiruk ez dute betetzen irisgarritasun-araua. Hala eta 

guztiz, esan beharra dago urratutako manu askoren kausa gaizki botoitutako zebra-bideak 

direla, eta hori konpontzea nahiko erraza dela. 

 

EHUNEKOA ESPALOIEN SAILKAPENA 

% 74,27 Pasabide ez-irisgarria 

% 25,73 Pasabide irisgarria 
2. taula: Oinezkoentzako pasabideen irisgarritasuna 

Atxikitako mapan, oinezkoentzako pasabideen bi aldeak bereizirik seinaleztatu dira, gerta 

baitaiteke espaloi batek araudia betetzea eta besteak ez. Hala eta guztiz, soluzioak 

proposatzean, zebra-bideen arabera taldekatuko dira, ez bailitzateke eraginkorra izango modu 

independentean jardutea.  

4. irudia: Oinezkoentzako pasabideak

2.1.4 Oinezkoentzako bideetako eta eremu libreetako elementuak 

 

Oinezkoentzako bide publikoen eta eremu libreen irisgarritasuna eragozten duten elementuak 

detektatzeko, bidean dauden elementu guztiak lokalizatu behar izan dira. Ondoren, 

oinezkoentzako bideen irisgarritasuna eragozten duten elementuak identifikatu dira, eta 

egungo araudia betetzen ez dutenak detektatu. 

Zehazki, egungo araudia betetzen ez duten 1.944 elementu zenbatu dira, eta haien artean 

talde hauek bereizten ditugu: piboteak eta mutiloiak, zuhaitz-txorkoak, Txorkoak, 

paperontziak, farolak, edukiontziak eta beste batzuk.  

Esan beharra dago, elementuak irisgarritasun mailaren arabera ere sailkatu direla. Hala, 

kategoria hauetan banatu dira: soilik oztopoak diren elementuak, oztopo izateaz gain araudia 

betetzen ez duten elementuak, edo oztopoak izan ez arren indarreko araudia betetzen ez 

duten elementuak.  

 

Elementu kop. Elementuen tipologien % Elementu-tipologia 

688 % 35,39 Pibotea eta mutiloia 

580 % 29,84 Zuhaitz-txorkoa 

330 % 16,98 Bankua 

201 % 10,34 Paperontzia 

49 % 2,52 Farola 

41 % 2,11 Edukiontzia 

55 % 2,83 Beste batzuk 
3. taula: Bide publikoko elementuen sailkapena

5. irudia: Elementuen banaketa 

Jarraian, elementu-tipologia bakoitzari dagozkion mapak aurkezten dira. Haietan zehazten da 

zein diren oztopoak, zein diren araudia betetzen ez duten elementuak, eta zein diren araudia 

betetzen ez duten oztopoak.  

6. irudia: «Piboteak eta mutiloiak» sailkapena 



 

2   

 

PASAIAKO IRISGARRITASUN-PLANA 
3. LIBURUKIA BIDE PUBLIKOAN JARDUTEKO PLANA.                                                                                                                     OR. 15 

 

7. irudia: «Zuhaitz-txorkoak» sailkapena 

PASAIAKO IRISGARRITASUN-PLANA 
3. LIBURUKIA BIDE PUBLIKOAN JARDUTEKO PLANA.                                                                                                                     OR. 16 

 

8. irudia: «Bankuak» sailkapena 

PASAIAKO IRISGARRITASUN-PLANA 
3. LIBURUKIA BIDE PUBLIKOAN JARDUTEKO PLANA.                                                                                                                     OR. 17 

 

9. irudia: «Paperontziak» sailkapena 




















































































































































































































































































































































































































































































































